
Սուրբ Թադեոս առաքյալի ե Սուրբ Սան­
դուխտ կույսի վկւսյաբանությունները հայ ե- 
կեղեցական մատենագրության հնագույն և 
արժեքավոր էշերն են կազմում:

Հայ Եկեղեցին Արևելքի պատմական 
հնագույն Եկեղեցիներից մեկն է, որը սկիզբ 
է առել, ըստ Ավետարանների, ապա հայկա­
կան ու ասորական պատմական աղբյուրնե­
րի և եկեղեցական պատմիչ Եվսեբիոս Կեսսւ- 
րացու վկայությունների, Քրիստոսի համբար­
ձումից անմիջապես հետո (Մատթ. ԻԸ 
18— 2 0 ):

Պենտեկոստեի դեպքից հետո (Գործք. Բ 
I — 12), երբ առաքյալները վերահաստատվե­
ցին իրենց առաքելական կոչման և քարո­
զության մեջ Սուրբ Հոգու ստացումով, նրան­
ցից երկուսը, Ս. Թադեոս ու Ս. Բարթոււիմե- 
ոս առաքյալները, Ավետարանի լույսը բերե­
ցին «Ի Հա յս», աստվածաշնչական «յերկիրն 
Արարատայ» (Դ Թագ. ԺԹ  37) ե լուսավորե­
ցին իրենց քարոզությամբ «Թորգոմայ 
տունն* (Եզեկ. Իէ 14):

Ինչպես բոլոր առաքելական Եկեղեցինե­
րի, այնպես էլ Հայ Եկեղեցու առաքելակա- 
նության հիմքը սուրբ ավանդությունն է, որը 
անսուտ արձագանքն է պատմական իրողու­
թյան:

Ս. Թադեոս U Ս. Բարթողիմեոս առաքյալնե­
րը կոչվում են Հայաստանի առաջին ւուսա- 
վորիչները: ֊ ՚  *

Նրանց անձնական քարոզության ե  նա­
հատակության վրա էլ հիմնվել է Հայաստան- 
յայց Առաքելական Եկեղեցին:

Երկու լուսավորիչ առաքյալների գերեզ­
մաններն էլ մինչև այսօր սրբավայր-ուխտսւ- 
տեղիներ են հայ ժողովրդի համար: Ս. Թա­
դեոս առաքյալի գերեզմանը գտնվում է Ար- 
տազ գավառում (Մակու, Արևմտյան Հայաս­
տան) , որտեղ և նահատակվում է, իսկ Ս. 
Բարթողիմեոս առաքյալի գերեզմանը' Ադբսւ- 
կում (Վասպուրական, Արևմտյան Հայաս­
տան) :

Սուրբ Թադեոս առաքյալը Քրիստոսի 12 
առաքյալներից էր: Նա Ավետարաններում 
կոչվում է նաև Հուդա Հակոբյան (Ղուկ. Զ  
16) կամ «Ղեբէոս, որ անուանեցալ Թադէ- 
ոս» (Մատթ. ժ  3) : Նրա գրչին է պատկա­
նում Նոր Կտակարանի «Յուդսւ առաքեալի 
ընդհանրական թուղթը* (էջմիածին, 1975, էջ
658— 66) :

Ս. Թադեոս առաքյալի անունը հաստա­
տուն կերպով կապված է մնում Հայաստա­
նում առաքելական քարոզության սկզբնավո­
րության հետ, ինչ որ ընդունում են քրիստո­
նեական բոլոր Եկեղեցիները: Հա յոց Ընդ­
հանրական Հայրապետության Աթոռը կոչ­
վում է «Աթոռ Թադէի»: Ս. Թադեոս առաք­
յալի քարոզության վիճակն է եղել Հայաս­
տան աշխարհը:

Այս մասին շատ հետաքրքիր ավւսնդու-

թյուններ կւսն հայկական և ասորական աղ­
բյուրներում: Ս. Թադեոս առաքյալի քարո­
զությունը Հայաստանում տեղի Է ունենում Ա 
դարի 50-ական թվականներին, հետևյալ 
հանգամանքների ներքո: Եդեւփայի Աբգար 
թագավորը, որը հայկական աղբյուրներում 
համարվում Է Հայոց թագավոր, պատգամա­
վորներ Է ուղարկում Ասորիքի' այժմյան 
Բեյթ-ճիպրին քաղաքը Փարատելու Համար 
Հռոմի կասկածը, հռոմեացի կուսակալին, բա­
ցատրելու համար իր արևելք' պարսիկների 
մոտ գնալու խաղաղասիրական պատճառը, 
ինչպես պատմում Է Մովսես Խորենացին 
(Մովսես Խորենացի, «Հա յոց պատմություն», 

Երևան, 1981, Էշ 173 ): Աբգարի պատգամա­
վորության կազմի մեջ են լինում երկու հայ 
իշխաններ' Աղձնիքի Բդեշխը և Ապահունյաց 
տոհմի նահապետը և Աբգւսրի հավատարիմ 
Անանը:

Աբգարի պատգամավորությունը դեպի Ե- 
դեսիա իր վերադարձի ճանապարհին ցան­
կանում Է այցելել նաև Երոաաղեմ, Քրիստո­
սին տեսնելու, որի քարոզության և սքանչելա­
գործությունների մասին լսել Էր Ասորիքում: 
Աբգարի պատգամավորության այցը Երոաա­
ղեմ զուգադիպում Է հրեական պաււեքի կամ 
Զատկի մեծ տոնին: Երուսաղեմի Սողոմոն- 
յսւն տաճարում պատգամավորությունը հան­
դիպում Է Քրիստոսին, որը շրջապատված 
հրեա ուխտավորներով քարոզում Էր: Աբ­
գարի պատգամավորները չեն համարձակ­
վում մոտենալ Քրիստոսին, որովհետև իրենք 
հեթանոսներ Էին: Նրանց մոտենում են Փի- 
լիպպոս և Անդրեաս առաքյալները: Պատ­
գամավորները աղաչում են նրա, որ ցանկա­
նում են տեսնել Հիսուսին: Երկու առաքյալ­
ները պատգամավորների ցանկությունը 
հայտնում են Հիսուսին, որը և ասում Է. «Հ ա ­
սել Է ժամը, որ փառավորվի մարդու Որդին»: 
Աբգարի պատգամավորների հանդիպման 
մասին Հիսուսի հետ կա մի ակնարկություն 
Հովհաննոլ Ավետարանի ԺԲ գլխի 20— 23 
համարներում: Իսկ Անանը, որը նկարիչ Էր, 
փորձում Է նկարել Հիսուսին: Այդ չի հաջող­
վում նրան: Հիսուս վերցնում Է նրա ձեռքից 
նկարչական պաստառը, կպցնում Է իր դեմ­
քին, և այնտեղ տպվում Է Հիսուսի նկարը: 
Այդ նկարը եկեղեցական պատմության մեջ 
կոչվում Է «անձեռագործ դաստառակ» կամ 
«թաշկինակ» որը երկար դարեր որպես քրիս­
տոնեական սրբություն պահվում Է Եդեսիա- 
յում, ապա միջին դարերում խաչակիրների 
կողմից տարվում Է ճենովա, որտեղ և մնում 
Է մինչև այժմ Ս. Բարթողիմեոսի տաճարում: 
Պատգամավորները ուրախությամբ դառնում 
են Եդեսիա, և այդ բոլորի մասին պատմում' 
Աբգարին, որը երկար ժամանակ տառապում

Էր նաև բորոտության հիվանդությամբ և 
ցանկանում Էր բուժվել այդ զզվելի հիվան­
դությունից:

Աբգսւրը իր պատգամավորների պատմած­
ների հիման վրա հավատում Է Քրիստոսին 
և ընդունում Է որ նա ճշմարիտ Աստծու Որ­
դին Է: Այս առթիվ, ինչպես Խորենացին Է 
պատմում, Աբգարը մի թուղթ Է գրում Փըրկ- 
չին և նրան հրավիրում Եդեսիա (Պատմու­
թյուն հայոց, նույնը, Էշ 174— 175):

Աբգարի նամակը հասնում Է Երուսաղեմ, 
Հիսուսի ձեռքը: Այս գեղեցիկ ավանդությու­
նը ավարտվում Է նրանով, որ Հիսուսը պա­
տասխանում Է Աբգարի նամակին և խոստա­
նում իր համբարձումից հետո, առաքյալնե­
րից մեկին ուղարկել Եդեսիա, կյանքի խոսքը 
քարոզելու և բուժելու Աբգարի հիվանդու­
թյունը (Խորենացի, նույնը, Էջ 176): 

Արդարև, Հիսուսի համբարձումից հետո 
Թադեոս առաքյալը գալիս Է Եդեսիա, որպես 
նվիրական սրբություն իր հետ բերելով Ս. 
Գեղարդը, որով հռովմեացի զինվորը խոցեց 
Հիսուսի կողը նրա խաչելությունից հետո 
(Հով. ԺԹ  3 4 ) :

«Այդ Գեղարդը Թադեոսը միասին բերած 
Է Հայաստան և այնտեղ պահված Է Գառնիի 
մոտ Այրի վանքը, որ Գեղարդա վանք ւսլ 
կոչված Է, ուսկից վերջին տարիները վւոխա- 
դրված Է Էջմիածին, ուր և կպահվի մինչև 
այսօր, և մյուռոնի օրհնության ժամանակ 
գործածված երեք սրբություններեն մեկն Է» 
(Մաղաքիա արքեպս. Օրմանյան, Ազգապա­
տում Ա հատոր, 1959, Բեյրութ, Էջ 3 4 ) : 

Թադեոսը քարոզում և բուժում Է Աբգարին: 
«Թադեոսը Աբգարի արքունիքը կտարվի, 
անկե կհիանա և անոր երկրպագություն կը- 
նե և իբր Հիսուսե խոստացված բժիշկը կըն­
դունի: Թււպեոս կքարոզե: Աբգար կհավա­
տա և հրաշքով կբժշկվի» («Ազգապատում», 
նույնը, Էջ 22) :

Այնուհետև, Հայ Եկեղեցու առաջին լուսա­
վորիչը, Եդեսիայից անցնում Է բուն Հայաս­
տան, ըստ ավանդության Աբգարի քրոջ որ­
դի Սանատրուկ թագավորի մոտ քարոզելու. 
Արտւսզի Շավարշան քաղաքագլուխը, որ­
տեղ և գտնվում Էին հայոց թագավորների 
ամառանոցները (Սովւերք հայկական, Ը 
գիրք, 1853, Վենետիկ, Էջ 13 ): Այստեղ Էլ 
Թադեոս առաքյալի քարոզություններն ու 
բժշկությունները ունենում են իրենց բարե­
րար ազդեցությունները և շատեր հավատում 
են Քրիստոսին, որոնց մեջ Էր նաև Սանատ- 
րուկի 18-ամյա դուստրը' Սանդուխտը, որը 
ի վերջո Թադեոս առաքյալի հետ նահատակ­
վում Է Սանատրուկ թագավորի հրամանով: 

Հայ Եկեղեցին ամեն տարի, դեկտեմբերի 
4-ին կատարում Է հիշատակը Ս. Թադեոս և



Ս. Բարթողիմեոս առաքյալների, որպես Հա ­
յաստանի առաջին լուսավորիչների, իսկ Աբ­
գար թագավորի տոնը դեկտեմբերի 4-ին, 
որպես «նախավկա և անդրանիկ հայ թագա­
վոր*:

Սիմեոն Երևանցի կաթողիկոսի հրատարա- 
կած Տոնացույցի մեջ («էջմիա ծին», 1774) 
«հիշատակված բուն ազգային տոնը, Սուրբ 
Սանդուխտ կույսի հիշատակն է (Ազգապա­
տում, նույնը, էջ 36) : Սանդուխտը նահա­
տակվել է հայկական հին տոմարի Քաղոց 
ամսի 13-ին, ե  նրա հիշատակը միացվել է 
Սուրբ Թադեոս առաքյալի տոնին' որը կա­
տարվում է հուլիսի 24-ին:

Ընդհանրական Եկեղեցու «վկայուհի լինե­
լու փառքը կրնանք իրավամբ մեր Սանդուխ­
տին սեփականել» (Ազգապատում, նույնը, 
էջ 30) : Հայ Շարակնոցի մեջ կա գեղեցիկ, 
մասնավոր մի Մանկունք շարական նվիրված 
Սուրբ Սանդուխտին, որը սկսվում է հետև­
յալ տողով.

«Ք և  պարծի այսօր Սուրբ Եկեղեցի,
Ո՞վ վկայուհի Սուրբ Սանդուխտ»: (Ձայն­

քաղ շարական, էջմիածին, 1888, էջ 3 3 2 ).
Հայաստանում Ս. Թադեոս առաքյալի քա­

րոզության և վկայաբանության հետ են կապ­
ված նաև Արտազում նահատակված Սամվել

իշխանի, Զարմանդուխտ իշխանուհու, Ոդու- 
հի արքայաքրոջ և Ոսկյանց և Սուքիասյանց 
նահատակությունները, որոնց հիշատակները 
անցել են Հայսմավուրքի և Հայ Եկեղեցու Տո­
նացույցի մեջ: Ս. Թադեոսի հետ նահատակ­
վել են 3583 վկաներ, իսկ Ս. Բարթողիմեոսի 
հետ 2000 (Սոփերք հայկւսկանք, Ը, էջ 26, 
57, 75, Ժ Թ  29) :

«Այս մարտիրոսաց քարոզությունն է, ո- 
րոնց արյունով աճած են Հայաստանի մեջ 
Ավետարանի սերմերը... Մեզի բավական է 
դիտել, զանազան կողմերե հավաքված ւս- 
վանդություններ' միաձայնությամբ կհաստա­
տեն Հայոց Եկեղեցվույն առաքելական հիմ- 
նարկությունը» (Ազգապատում, նույնը, էջ 
3 8 ) :

Այժմ, «էջմիա ծին» ամսագրի ընթերցող­
ների ուշադրությանն ենք ներկայացնում Ս. 
Թադեոս առաքյալի և Ս. Սանդուխտ կույսի 
վկայաբանությունների աշխարհաբար թարգ­
մանությունները, մասնակի հապավումներով, 
աչքի առաջ ունենալով «Սոփերք հայկւս- 
զա նք»-ի Ը հատորում, 1854-ին վենետիկ 
հրատարակված, նրանց վարքագրություն­
ները:

ԱՐԹՈԻՆ ՀԱ ՏԻՏՅԱ Ն


